
ᓚᐃᓴᓐᓯ # 02 025 23R-M ᑐᓂᔭᐅᓯᒪᔪᖅ ᐆᒧᖓ ᑎ. ᒧᐃᓗ, ᖃᐆᓪᑕᓐ ᓯᓚᑦᑐᖅᓴᕝᕕᔾᔪᐊᖓ

ᑕᒪᑐᒪᓂ ᐊᕐᕌᒍᒥ ᖃᐅᔨᓵᖑᓚᐅᖅᑐᑦ ᓵᙵᔭᖃᓪᓗᐊᖅᖢᑎᒃ ᒪᕐᕉᓐᓂᒃ ᐃᓂᐅᔫᓐᓂᒃ: ᒥᐅᓪᓐ ᑲᖏᖅᖢᖓ, ᐅᐊᖕᓈᓂᒃ 
ᐊᐅᓱᐃᑦᑑᑉ ᕿᑭᒃᑕᔾᔪᐊᖓ ᐊᒻᒪᓗ ᐃᒃᐱᐊᔫᑉ ᑲᖏᖅᖢᐊᓗᖓ, ᐅᐊᖕᓈᓂᒃ ᕿᑭᖅᑖᓗᒻᒥ. ᐅᔾᔨᕆᓗᓯᐅᒃ ᐅᓇ, ᐃᓚᐅᒻᒥᒐᑦᑕ 
ᓄᓇᓖᑦ ᖃᐅᔨᓵᖃᓐᓂᖏᒍᑦ ᐱᓕᕆᐊᒃᓴᓂᒃ ᑕᒪᐃᓐᓂᒃ ᒥᑦᑎᒪᑕᓕᒻᒥ ᐊᒻᒪᑦᑕᐅᖅ ᐃᒡᓗᓕᒻᒥ, ᐃᖅᑯᓪᓕᐅᑎᓯᒪᔪᑦ ᑲᓅᓇ. 
ᐃᓚᓕᐅᑎᔭᕗᑦ ᐱᔾᔪᑎᒋᓪᓗᒍ ᐊᒃᑐᐊᒻᒪᑕ ᖃᐅᔨᓵᕆᔭᑦᑕ ᐊᐅᓪᓛᕈᑎᒋᓲᑦᑎᓐᓄᑦ. ᑲᒪᒋᔭᖃᓐᓂᕗᑦ ᖃᐅᔨᓴᓐᓂᐅᖏᒻᒪᑦ ᑭᓯᐊᓂ 
ᓚᐄᓴᓐᓯᒧᓪᓗ ᐆᒧᖓ ᐊᒃᑐᐊᔭᐅᓇᑎᒃ.

ᒥᐅᓪᓐ ᑲᖏᖅᖢᖓ, ᐊᐅᓱᐃᑦᑑᑉ ᕿᑭᒃᑕᔾᔪᐊᖓ:
ᖃᐅᔨᓴᖅᑏᑦ ᑕᓪᓕᒪᐅᓪᓗᑎᒃ ᑎᑭᐅᑎᓚᐅᖅᑐᑦ ᒥᐅᓪᓐ ᑲᖏᖅᖢᖓᑕ ᓄᓇᖏᓐᓄᑦ ᔪᓚᐃ 8 ᑎᑭᖢᒍ 29, 2023. 
ᑕᖕᒫᖅᓯᒪᓪᓗᑎᒃ ᖃᖓᑕᓲᑦ ᒥᑦᑕᕝᕕᐊᑕ ᓯᓚᑖᓂ ᑕᐃᑲᓂ ᑐᖑᔪᐊᖓᔪᖅ ᓇᖅᓵᓂ ᐊᒻᒪᑦᑕᐅᖅ ᖁᓕᒥᒎᒃᑯᑦ ᐊᐅᓪᓛᖅᖢᑎᒃ 
ᑕᖕᒫᕝᕕᓕᐊᒧᑦ ᖃᖓᑕᔪᒃᑯᑦ ᑎᑭᑕᐅᓲᒧᑦ ᑕᐃᑲᓂ ᒥᐅᓪᓐ ᖃᐃᙳᐋᓗᖓᓂ ᔪᓚᐃ 11 ᑎᑭᖢᒍ 19. ᑕᒪᓐᓇ ᐱᕕᖃᖅᑎᑦᑎᓪᓗᓂ 
ᖃᐅᔨᓴᖅᑎᓂᒃ ᑐᖅᑯᐃᓪᓗᑎᒃ ᓴᔪᑉᐸᓪᓚᒃᑐᒥᒃ ᖃᐅᔨᓴᐅᑎᓂᒃ ᓯᕐᒥᖓᑕ ᓴᔪᑉᐱᓪᓚᓐᓂᖓᓄᑦ ᕿᒥᕐᕈᔪᑦ ᐊᒻᒪᓗᑦᑕᐅᖅ ᐊᓯᖏᑕ 
ᐊᐅᓚᔾᔭᐅᑎᒋᓲᖏᑕ ᓯᕐᒦᑦ ᓇᔪᖅᑎᓪᓗᓂᔾᔪᒃ. ᓈᓚᐅᑎᒃᑯᑦ ᖃᐅᔨᓴᕈᑎᒥᒃ ᐊᑐᓚᐅᖅᑐᒍᑦ ᑐᕙᖅᑎᓂᐊ ᖃᐅᔨᓵᖑᓪᓗᓂ 
ᖃᐃᙳᐋᓗᖓᑦ ᐊᒻᒪᑦᑕᐅᖅ ᖄᐹᖓᑕ ᐊᐅᒍᑎᓂᖏᑦ ᖃᐅᔨᓵᖑᔫᑉ ᖃᐅᙳᐋᓗᖓᓂ ᐊᑐᖅᖢᒋᑦ ᐅᐊᔭᒧᑦ ᐃᓚᐅᖅᓯᒪᔪᑦ 
ᓇᑉᐸᖅᑯᑎᑦ ᐊᕐᕌᒍᑕᒫᖅ ᐅᑎᕝᕕᐅᓲᑦ ᐊᐅᖕᓂᖓ ᖃᐅᔨᓵᖑᓪᓗᓂ. ᐊᕐᕌᒍᔪᒥᒃ, ᖃᐅᔨᓴᖅᑎᕗᑦ ᖃᐅᔨᓴᐅᑎᓂᒃ ᐅᒃᑑᑎᖃᓲᓂᒃ 
ᐃᓕᓯᓚᐅᖅᑐᑦ ᖃᖕᓂᕐᒧᑦ ᕿᑎᓪᓗᐊᖓᓃᑦᑐᖅ ᖃᐅᙳᐋᓘᑉ ᖃᐅᔨᓵᖃᖅᑐᖅ ᑰᓐᓂᕆᔭᖓᑕ ᐊᐅᒍᑎᓯᒪᔫᑉ ᐃᒪᖓᓄᑦ, 
ᐱᐊᒃᑎᒋᓂᖓᑕ ᐊᒻᒪ ᖃᓄᑎᒋ ᓂᒡᓕᓇᓐᓂᖃᒻᒪᖔᑦ ᐊᑎᒋᔭᖓ ᖃᐃᙳᐋᓘᑉ. ᐊᖁᑕᐅᓲᖅ ᐅᐊᔭᒧᑦ ᐊᖅᑲᐅᒪᓲᖅ (ROV) 
ᐊᑐᖅᑕᐅᒋᓪᓗᓂ ᕿᒥᕐᕈᓪᓗᓂᔾᔪᒃ ᑖᓐᓇ ᖁᖕᓂᖅ, ᐊᒻᒪᑦᑕᐅᖅ ᐱᑐᖃᐅᔪᖅ ᐊᑎᖓᒍᑦ ᑰᖓᑕ ᐊᖕᒪᖅᓯᒪᔭᕕᓂᐊ 
ᐊᖅᑲᐅᒪᔪᒦᑦᑐᖅ. ᓇᓂᓯᔪᓐᓇᓚᐅᖅᑐᒍ ᑖᔅᓱᒥᖓ ᐊᒻᒪᑕᐅᖅ ᖃᐅᔨᓵᒃᓴᓂᒃ ᐃᖅᑲᒻᒥᐅᑕᖏᓂᒃ (ᓲᕐᓗ, ᑕᓪᓗᕈᓐᓇᐃᑦ, 
ᖂᖅᓱᒑᑦ, ᓯᖁᒥᔭᑦᑐᑦ ᐅᓪᓗᕆᔭᐅᔭᑦ ᐊᒻᒪᑦᑕᐅᖅ ᓇᒃᑎᓯᒪᓲᑦ ᐃᖅᑲᖓᓄᑦ ᐆᒪᔪᖏᑦ) ᐃᓂᓪᓚᖓᔪᑦ ᑐᑭᒧᐋᖓᓂᖏᒍᑦ 
ᐃᖅᑲᖓᓄᑦ ᐊᒃᑐᐊᓂᐊᑕ ᐃᓗᐊᓂ ᖃᐃᖑᐋᓘᑉ.

ᐅᓇ ᐊᔾᔨᖃᓗᐊᖏᑦᑐᖅ ᑕᑯᒃᓴᕈᖅᑐᖅ ᐊᒻᒪᓗ ᖃᐅᔨᓵᕆᔭᕗᑦ ᓇᓗᓇᐃᕆᓂᐊᖅᖢᓂ ᖃᖓᒃᑯᑦ ᑲᑎᙵᔪᑦ ᐃᓂᓪᓚᓐᓂᒻᒪᖔᑕ 
ᐃᓂᖓᒍᑦ. ᑲᒪᒋᔭᐅᒻᒥᓪᓗᓂ ᑖᓐᓇ ᐃᖅᑲᖓᓄᑦ ᑭᓴᖅᓯᒪᔪᖅ ᖃᐅᔨᓴᐅᑎᖓ ᖃᐅᔨᓵᖃᖅᓯᒪᔪᖅ ᑖᔅᓱᒪ ᒥᐅᓪᓐ ᑲᖏᖅᖢᖓᑕ 
ᐃᒪᐅᑉ ᐃᓕᖅᑯᓯᕆᔭᖓᓂᒃ ᑕᐃᒪᙵᓂᑦ 2011 ᐃᓚᖃᐅᓕᖅᖢᑎᒃ ᐊᓯᖏᓂᒃ ᐃᖅᑲᖓᓄᑦ ᑭᓴᖅᑕᐅᓯᒪᔪᓂᒃ ᖃᖓᑦᑎᐊᖅ 
ᐃᓕᔭᐅᓂᑰᔪᑦ. ᑖᒃᑯᐊ ᓇᓗᓇᐃᒐᖏᑦ ᖃᐅᔨᓵᒃᑯᑦ, ᐊᒻᒪᑦᑕᐅᖅ ᐃᑎᓕᕇᒃᑐᑦ ᖃᓕᕇᒃᓱᖅᓯᒪᔭᖏᑕ ᐃᖅᑲᖓᓄᑦ ᓇᓗᓇᐃᒐᑦ, 
ᓴᖅᑮᓪᓗᑎᒃ ᒥᐅᓪᓐ ᑲᖏᖅᖢᖓᑕ ᑕᓯᖁᑖ ᐃᒥᑦᑎᐊᕙᒃ ᐊᑯᓐᓈᑕ ᓯᒡᔭᐅᑉ ᖃᐃᙳᐊᓗᖓᑕᓗ, ᑕᕆᐅᖑᖏᑦᑐᖅ ᖁᓛᑕ 
ᑕᕆᐅᑉ, ᐃᒪᐃᓐᓂᑰᔪᖅ ᑕᐃᔅᓱᒪᓂ ᒥᐅᓪᓐ ᑲᖏᖅᖢᖓᑕ ᖃᐃᖑᐋᓗᖓ ᐳᒃᑕᓪᓚᒃᑎᓪᓗᒍ 2020ᒥ, ᐅᑎᖅᓯᒪᔮᖏᑦᑐᖅ. 
ᑕᒪᑐᒪᓂ ᐊᕐᕌᒎᔪᒥᑦ, ᑲᒪᒋᔪᓐᓇᓚᐅᖅᖢᑎᒍ ᐊᒻᒪᑦᑕᐅᖅ ᐃᓕᓯᒃᑲᓐᓂᖅᖢᑕ ᓯᓚᓐᓂᐊᕈᑎᓂᒃ 
(https://cryologger.org/milne-ice-shelf/  ᐊᒻᒪ https://cryologger.org/purple-valley/). ᓈᓚᐅᑎᒃᑯᑦ 
ᖃᐅᔨᓴᐅᑎᑦ ᖄᖓᒍᑦ ᐊᒻᒪᓗ ᖄᖓᑦ ᐊᐅᒃᐸᓪᓕᐊᓂᐊᓄᑦ ᖃᐅᔨᓵᕆᔭᕗᑦ ᑲᒪᒋᔭᐅᓪᓗᑎᒃ ᑕᐃᑲᓂ ᒥᐅᓪᓐ ᓯᕐᒥᖓᓂᒃ 
ᐊᐅᒃᐸᓪᓕᐊᔭᖓ ᑰᒃᖢᓂ ᑕᕆᐅᖓᓄᑦ ᒥᐅᓪᓐ ᑲᖏᖅᖢᖓᑕ. 

ᓯᕐᒥᐅᑉ ᑎᓲᓐᓂᐊᓄᑦ ᖃᐅᔨᓴᐅᑎᑦ ᐊᒻᒪᑦᑕᐅᖅ ᓂᒡᓚᓱᓐᓂᐊᑕ ᖃᐅᔨᓴᐅᑎᖏᑦ ᐃᓕᔭᐅᒃᑲᓐᓂᖅᖢᑎᒃ. ᑖᒃᑯᐊ ᖃᐅᔨᓵᒃᑯᑦ 
ᓇᓗᓇᐃᖅᑐᑦ ᐊᑐᖅᑕᐅᓲᑦ ᖃᓄᑎᒋ ᓯᕐᒥᖓ ᓄᖑᓴᖅᐸᓪᓕᐊᓂᖃᒻᒪᖔᑦ ᐱᒋᐊᖅᖢᒍ ᐊᕐᕌᒍᐊᓂ 1966 ᐊᒻᒪᓗ ᖃᓄᖅ ᓯᕐᒥᐅᑉ 
ᐊᐅᒃᐸᓪᓕᐊᓂᖓ ᐊᒃᑐᐃᓲᖑᒻᒪᖔᑦ ᐊᐅᓚᓂᐊᑕ ᒥᐅᓪᓐ ᑲᖏᖅᖢᖓᑕ ᑕᕆᐅᖓ. ᐅᑭᐅᖑᓚᐅᖅᑐᖅ, ᖃᐅᔨᓴᖅᑎ 
ᑲᑐᔾᔨᖃᑎᕗᑦ ᐃᓚᒋᔭᕗᓪᓗ ᐊᐅᓱᐃᑦᑐᒻᒥᒃ, ᔫᓯᐱ ᓱᐊᐱᒃ, ᐃᓕᓯᔪᓐᓇᓚᐅᒻᒥᕗᖅ ᐱᖃᓗᔭᒧᑦ ᒪᓕᒃᑎᒥᒃ ᖁᒻᒧᒃᑎᑕᐅᓯᒪᔪᒧᑦ 
ᑐᓵᔭᐅᔪᒥᒃ ᑕᐅᓇᓂ ᐊᐅᓱᐃᑦᑑᑉ ᑕᕆᐅᖓᓂᒃ. ᑖᓐᓇ ᐱᖃᓗᔭᖅ ᐊᐅᓪᓛᖅᖢᓂ ᐊᐅᓱᑦᑑᑉ ᑕᕆᐅᖓᓂᒃ ᑐᕌᓕᖅᖢᓂ ᑕᐅᕗᖓ 
ᒥᑦᑎᒪᑕᓕᐅᑉ ᐃᒡᓗᐊᑕ ᓯᓈᓕᐊᕝᕕᐅᑉ ᑲᖏᖅᖢᖓᓄᑦ ᓯᖁᒥᖢᓂ ᑕᐅᕙᓂ. ᐱᐅᓈᓕᓚᐅᕆᕗᖅ ᐃᑭᐊᖅᑭᕕᒃᑯᑦ ᐅᖃᓕᒫᒐᖅ 
ᓴᓇᔭᐅᓚᐅᕐᒪᑦ ᐊᑐᐃᓐᓇᐅᓪᓗᓂ ᑲᓇᑕᐅᑉ ᓄᓇᓕᕆᓂᒻᒧᑦ ᐃᑭᐊᖅᑭᕕᖓᓂ ᑎᑎᕋᖅᑕᐅᔪᖅ ᑕᔅᑎᓐ ᐹᑕᐅᒧᑦ 
(https://canadiangeographic.ca/articles/last-bastion-of-ice/).

https://cryologger.org/milne-ice-shelf/
https://canadiangeographic.ca/articles/last-bastion-of-ice/
https://cryologger.org/purple-valley/


ᒥᐅᓪᓐ ᑲᖏᖅᖢᐊᓂ ᖃᐅᔨᓵᖃᕝᕕᕗᑦ: ᕿᓂᖅᓴᐅᑎᒧᑦ ᖃᐅᔨᓵᖑᕗᖅ ᑖᓐᓇ ᒥᐅᓪᓐ ᖃᐃᙵᐋᓗᖓ (ᓴᐅᒥᐊᓂᒃ) ᐊᒻᒪᓗ
ᐊᖅᑲᐅᒪᓲᒥᒃ ROV ᖃᐅᔨᓵᖃᖅᑐᖅ ᓯᖁᒥᓴᐃᑦᑐᖅ ᐅᓪᓗᕆᐊᖑᔭᖅ (ᑕᓕᖅᐱᐊᓂᒃ). 

ᐃᒃᐱᐊᔫᑉ ᑲᖏᖅᖢᐊᓗᖓ, ᕿᑭᖅᑖᓗᒻᒥ:
ᐋᑕ ᓚᐅᕙᓐ (ᐃᓕᓐᓂᐊᖅᑐᖅ PhDᒧᑦ, ᖃᐆᓪᑕᓐ ᓯᓚᑦᑐᖅᓴᕝᕕᔾᔪᐊᖓᓂ) ᑕᖅᑭᖓᓂ ᐃᓗᐃᑦᑐᑲᓴᒻᒥ ᒪᐃ ᐃᓚᓕᒃ 2023 
ᐃᒃᐱᐊᔾᔪᒻᒥ ᐱᔭᕇᖅᓯᓇᓱᒃᖢᓂ ᐊᓂᒎᑎᒃᓵᑕ ᑎᑎᕋᐅᓯᕆᔭᖓᓂᒃ ᖃᐅᔨᓵᒥᓂᒃ ᐊᒻᒪᑦᑕᐅᖅ ᐊᔭᐅᕆᓪᓗᓂ ᓄᓇᓖᑦ  ᖃᐅᔨᓵᖏᑦ 
ᐅᔾᔨᖅᓴᐅᑎᖏᓂᒃ. ᐋᑕ ᑲᑎᖅᓱᐃᓚᐅᖅ ᐃᖅᑲᖓᓅᖓᔪᓂᒃ ᑕᕆᐅᑉ ᐃᓕᖅᑯᓯᖏᓐᓂᒃ ᐊᒻᒪᓗ ᐃᓕᓯᓪᓗᓂ ᓯᑯᒧᑦ 
ᖃᐅᔨᓴᐅᑎᒥᓂᒃ, ᐊᒻᒪᑕᐅᖅ ᐊᔾᔨᓕᐅᕈᑎᒃ ᐃᑲᕐᕋᓄᑦ ᓇᓗᓇᐃᖅᓯᒪᔪᒃᑯᑦ ᐊᔾᔨᓕᐅᕆᓲᒥᒃ ᐊᔾᔨᒌᖏᑦᑐᓂᒃ ᓄᓇᓂᒃ ᑕᐅᕙᓂ  
ᐃᒃᐱᐊᔫᑉ ᑲᖏᖅᖢᐊᓗᖓ ᒪᐃᒥᒃ. ᐊᓯᔾᔨᖅᑕᓐᓂᖏᑦ ᓯᒡᔭᖓᑕ ᖁᖕᓂᖏᓂᒃ ᑎᑭᖢᒍ ᑐᕙᐃᔭᓐᓂᐊᓄᑦ ᖃᐅᔨᓵᖑᓪᓗᑎᒃ 
ᐊᑐᖅᖢᒍ ᐅᖓᓯᒃᑐᒧᑦ ᖃᖓᑕᔪᓐᓇᖅᑐᖅ ᖃᖓᑕᓲᕋᓛᓂᒃ (RPAS; ᓲᕐᓗ ᖁᓕᒥᒎᕌᓛᖅ) ᐊᔾᔨᓕᐅᕆᔾᔪᑎᖓ ᐊᑐᖅᖢᒍ. 
ᑐᑭᒧᐊ 1.5 ᑭᓛᒥᑕᒥᒃ ᓯᒡᔭᖓ ᐅᐊᖕᓇᖅᐸᓯᖓᑕ ᐃᒃᐱᐊᔫᑉ ᑲᖏᖅᖢᐊᓗᖓᓂ ᖃᐅᔨᓵᖑᓪᓗᓂ ᐱᒋᐊᖅᖢᒍ ᒪᐃᒥᒃ ᐊᒻᒪᓗ ᒪᐃ 
2023ᒥ ᖃᓄᑎᒋ ᐊᓯᔾᔨᖅᐸᓪᓕᐊᒻᒪᖔᑦ ᐅᓪᓗᒐᓴᑦ ᐃᓗᐊᒍᑦ ᑐᑭᓯᕚᓪᓕᖁᓪᓗᑕ ᐊᑑᑎᖃᓪᓚᕆᒃᑐᒥᒃ ᓯᕗᓂᐊᒍᑦ 
ᑕᑯᒃᓴᕈᖅᑐᓂᒃ ᓯᕗᓂᐊᑕ ᑐᕙᐃᔭᓐᓂᐅᓲᑉ ᐃᓕᖅᑯᓯᖏᒍᑦ.

ᐋᑕ ᐊᒻᒪ ᑎᐅᕆᒃ ᒧᐃᓗ ᓴᓇᖃᑎᖃᓚᐅᖅᑐᑦ ᐅᑯᓂᖓ ᔫᓇ ᒪᒃᐸ, ᑭᒻᐳᓪ ᖃᒪᓂᖅ, ᓯᑕᕙᓂ ᖃᒪᓂᖅ, ᑲᒥᐅᓪᓗ ᓚᕚᓕ, ᑭᒻᐸᓪ 
ᖃᒪᓂᖅ, ᑑᓂ ᐊᑯᒪᓕᒃ, ᕼᐆᓯᐊ ᑲᓪᓗᒃ, ᐊᒻᒪᑦᑕᐅᖅ ᕗᕌᓂᑲ ᐊᐃᐱᓕ (ᐃᖅᑲᓇᐃᔭᖅᑐᐃᓐᓇᑦ ᖃᐅᔨᓴᖅᑎᑦᑕ ᑲᑐᔾᔨᖃᑎᐊᓄᑦ 
ᐃᒃᐱᐊᔾᔪᒻᒥ ᐊᑐᒐᕆᔭᓕᐊᑦ) ᐃᓕᐅᖅᑲᐃᑎᓪᓗᒋᑦ ᓯᓚᓐᓂᐊᕈᑎᖏᓂᒃ ᓄᓇᓕᐅᑉ ᐱᖓᓱᓂᒃ ᓄᓇᐅᔪᓂᒃ ᐊᕙᑎᐊᓂᒃ ᐃᓗᐊᓂ 
ᐃᒃᐱᐊᔫᑉ ᑲᖏᖅᖢᐊᓗᖓ. ᐋᑕ ᐊᒻᒪ ᑎᐅᕆᒃ ᐅᐸᒍᑎᓐᓄᑎᒃ ᒥᑦᑎᒪᑕᓕᒻᒧᑦ ᐃᓱᖅᐸᓯᐊᓂ ᒪᐃ/ᔫᓂ ᐱᒋᐊᓐᓂᐊᒍᑦ 
ᓴᓇᖃᑎᖃᖅᖢᑎᒃ ᐋᓐᑐᕉ ᐋᕆᐊᒻᒥᑦ (SmartICE) ᐃᓕᓯᔭᖅᑐᖅᖢᑎᒃ ᐱᖓᓱᓂᒃ ᓯᓚᓐᓂᐊᕈᑎᓂᒃ ᓄᓇᓕᐅᑉ 
ᑕᑯᓇᒍᑎᒃᓴᖏᓐᓂᒃ ᓯᓚᓕᕆᓂᒻᒧᑦ, ᐊᒻᒪᑦᑕᐅᖅ ᑎᐅᕆᒃ ᓴᓇᖃᑎᖃᕆᓪᓗᓂ ᑖᓄᓪᑦ ᐃᑦᑐᒃᓴᖅᔪᐊᑦ, ᐹᑐᕆᒃ-ᔮᓐ ᐊᑕᒍᑦᑖᓗᒃ, 
ᑐᕌᕕᔅ ᖃᐅᓐᓇᖅ ᐊᒻᒪ ᑖᓂᐅᓪ ᐊᑕᒍᑦᑖᓗᒃ ᐃᒡᓗᓕᒻᒥᑦ ᐃᓕᓯᑲᑕᒃᑭᓪᓗᑎᒃ ᓯᓚᓐᓂᐊᕈᑎᓂᒃ ᐃᒡᓗᓕᐅᑉ ᐊᕙᑖᒍᑦ. ᑖᒃᑯᐊ 
ᓯᓚᓐᓂᐊᕈᑎᑦ ᖃᐅᔨᓵᖃᓲᑦ ᐊᓄᕆᑐᓂᐊᓂᒃ ᓇᑭᙶᓐᓂᐊᑕ ᓯᓚᐅᑉ ᐆᓇᔪᓐᓂᐊᑕ ᑖᒃᑯᐊᓗ ᐃᑲᕐᕋᑕᒫᖅ ᓇᒃᓯᐅᔾᔨᓲᑦ 
ᖃᐅᔨᓵᕆᔭᒥᓐᓂᒃ. ᐊᐃᑦᑖᖑᒐᓗᐊᖅ, ᐃᓚᖏᑦ ᐊᔪᓕᖅᓯᒪᖕᒪᑕ ᑭᓯᐊᓂ ᓂᕆᐅᒃᑐᒍᑦ ᑲᒪᒋᔭᐅᒍᑎᒃ ᑕᖅᑭᓂᒃ ᐊᒡᒋᖅᑐᒃᑯᑦ 
ᐊᐅᓚᔾᔭᓛᓐᓂᖏᑕ. ᓇᓗᓇᐃᖅᑐᑦ ᓯᓚᓐᓂᐊᕈᑎᑦᑎᓐᓂᒃ ᐊᑐᐃᓐᓇᐅᔪᑦ ᐅᕙᓂ: https://cryologger.org/weather/. ᑖᒃᑯᐊ
ᐃᓚᖃᖅᑐᑦ ᑕᓚᕖᓴᓂᒃ ᐊᖑᓇᓱᒃᑐᓕᕆᔨᑦ ᑎᑎᕋᕝᕕᖏᓂᒃ (ᐃᒃᐱᐊᔪᒃ, ᒥᑦᑎᒪᑕᓕᒃ ᐊᒻᒪ ᐃᒡᓗᓕᒃ) ᐊᒻᒪᑦᑕᐅᖅ ᕼᐋᒻᒪᓚᖏᑦ 
(ᐃᒃᐱᐊᔪᒃ) ᑭᒃᑯᑐᐃᓐᓇᑦ ᑕᑯᔭᖅᑐᕈᓐᓇᖅᑕᖏᓐᓂᒃ ᓴᖅᑭᑉᐸᓪᓕᐊᔪᑦ ᓯᓚᐅᑉ ᐃᓕᖅᑯᓯᖏᓂᒃ ᖃᓪᓗᓈᑐᑦ ᐃᓂᒃᑎᑐᓪᓗ. 
ᑕᐅᕙᓂ ᐊᒃᑑᕙ 2023, ᐋᑕ ᐊᒻᒪ ᑳᑐᕆᓐ ᕕᐅᓴᓐ (SmartICE) ᐊᐅᓪᓛᖅᖢᑎᒃ ᐃᒃᐱᐊᔪᒻᒧᑦ ᑲᑎᖃᑎᖃᖅᖢᑎᒃ ᑐᕙᓕᕆᔩᑦ, 
ᑖᒃᑯᐊ SmartICE ᓄᓇᓕᒻᒧᑦ ᐊᐅᓚᑦᑎᔨᑦ ᑲᑎᒪᔨᕋᓛᖏᓐᓂᒃ. ᑕᑯᒃᓴᕈᐃᓪᓗᑕ ᓯᕗᓪᓕᖅᐹᑦ ᓴᖅᑭᑕᖏᓐᓂᒃ ᓯᓚᓐᓂᐊᕈᑎᑦ 
ᑲᑎᖅᓱᒐᖏᓐᓂᒃ ᐅᐱᕐᖔᖓᒍᑦ ᑐᑭᒧᐊᕆᔭᐅᒃᑲᓐᓂᖅᖢᑎᒃ ᖃᐅᔨᓴᐃᓂᑦᑎᒍᑦ ᑐᓴᖅᑎᑕᐅᓪᓗᑎᒃ ᑖᒃᑯᓇᖓᑦ ᐊᒻᒪᑦᑕᐅᖅ 
ᐃᑲᔪᖅᑏᑦ ᐊᖑᓇᓱᒃᑎᑦ ᒥᑭᒋᐊᓐᓂᐊᖅᑎᑦ ᑲᑐᔾᔨᖃᑎᒌᖏᓐᓂᒃ. 

https://cryologger.org/weather/


ᐃᓂᒋᔭᐅᔪᑦ ᓯᓚᓐᓂᐊᕈᑎᒋᔭᑦᑕ ᐃᓂᓪᓚᒃᑕᐅᓯᒪᔪᑦ ᖃᓂᒋᔮᒍᑦ ᐃᒃᐱᐊᔾᔫᑉ, ᒥᑦᑎᒪᑕᓕᐅᑉ ᐊᒻᒪᑦᑕᐅᖅ ᐃᒡᓗᓕᐅᑉ ᓄᓇᓕᖏᑕ. 
ᐅᔾᔨᕆᓗᒋᑦ ᑖᒃᑯᐊᑐᐊᖅ ᐅᓪᓗᒥ ᐃᒃᐱᐊᔾᔫᑉ ᑲᖏᖅᖢᐊᓗᖓᓃᑦᑐᑦ ᖃᐅᔨᓵᖃᕈᑎᑐᐊᖑᕗᑦ.

